
Ang Mga Pulong sa Dios—ang Diosnong Sangkap nga Kalan-on 

Basahong Kasulatan: Jer. 15:16; Deut. 8:3; Mat. 4:4; 
Juan 5:39-40; 6:50-51, 57, 63; Col. 3:16 

I. “Napalgan ang Imong mga pulong ug gikaon ko kini”—Jer. 15:16: 

A. Sa Biblia, duna una tay Dios, ug unya duna tay pagpamulong sa Dios, ang pulong 
nga nigula sa Iyang baba—Gen. 1:1, 3; Mat. 4:4. 

B. Ang tibuok Kasulatan gininhawa sa Dios; busa, ang mga pulong sa Kasulatan mga 
pulong nga nigula sa baba sa Dios—2 Tim. 3:16. 

C. Ang Biblia nga Pulong sa Dios pagkalawas man sa Dios, ni Cristo, sa Espiritu, ug 
sa kinabuhi—Juan 1:1, 4; 6:63; 14:6, 17, 20; 15:7; 1 Juan 1:1; Rom. 8:2. 

D. Ang Biblia nga Pulong sa Dios hinimo sa tulo ka elemento—ni Cristo, sa kama-
tayon ni Cristo, ug sa pagkabanhaw ni Cristo—Fil. 1:20-21; 2:16; 3:10-11; 4:13. 

E. Ang mga pulong nga gipamulong ni Ginoong Jesus espiritu ug kinabuhi—Juan 
6:63: 
1. Ang gipamulong nga mga pulong sa Ginoo pagkalawas sa Espiritu sa kina-

buhi—Rom. 8:2. 
2. Si Cristo mao karon ang Espiritung taghatag-og-kinabuhi diha sa pagkaban-

haw, ug gipakalawas ang Espiritu sa Iyang mga pulong—1 Cor. 15:45; 2 Cor. 
3:17; Juan 1:1, 4; 6:63. 

3. Modawat ngani ta sa Iyang mga pulong sa paggamit nato sa atong espiritu,
madawat nato ang Espiritu, nga kinabuhi—5:39-40. 

F. Ang pulong sa Dios mao ang diosnong sangkap nga kalan-ong motil-og nato—
Deut. 8:3; Mat. 4:4: 
1. Ang diosnong hunahuna kalabot sa pulong sa Dios mao nga kalan-on kini nga

motil-og nato—1 Cor. 3:1-2; Heb. 5:12-14. 
2. Ang pulong sa Dios mao ang Dios mismo nga kalan-on nato—Juan 1:1, 4, 14;

6:33, 51, 57. 
3. Gihimo ni Ginoong Jesus ang pulong sa Dios sa Kasulatan nga tinapay Niya ug

nabuhi Siya tungod niini—Mat. 4:4. 
4. Espirituhanong kalan-on nga motil-og nato ang matag pulong nga mogula sa

baba sa Dios; kini ang kalan-on nga tungod niini mabuhi gyod ta—Juan 6:51, 57. 
5. Pinaagi sa pulong nga kalan-on nato, ipaambit sa Dios ang Iyang kadato sa

pagkatawo nato sa sulod aron maumolan ta sa Iyang elemento. 
G. Segun sa tibuok pinadayag sa Balaang Biblia, maayong kan-on nato ang mga pulong 

sa Dios, ug kan-on gyod nato kini—Sal. 119:103; Mat. 4:4; Heb. 5:12-14; 1 Ped. 2:2-3: 
1. Nagtinguha ang Dios nga kan-on, ihilis, ug ihilis-sagol Siya sa tawo—Juan

6:50-51, 57: 
a. Ang pagkaon pagkontak mag mga butang sa gawas nato ug pagdawat niini

pasulod nato, ug sa kapulihay mahimo kining pagkaumol nato—Gen. 2:16-
17.  

b. Ang pagkaon pagpasulod mag kalan-on kanato aron organico kining ma-
hilis-sagol sa atong lawas—Juan 6:48, 50. 

c. Ang mga pulong sa Dios nga gikaon, gihilis, ug gihilis-sagol nato sa pagka-
tinuod mahimo mang kita; kini ang pulong nga mahimong pagkaumol
nato—Mat. 4:4; Col. 3:16.

2. Matag panahon nga mobasa ta sa Biblia, moduol gyod ta sa Ginoo aron maato
ang kinabuhi ug mokaon sa tinapay sa kinabuhi, nga mao si Cristo mismo—
Juan 5:39-40, 6:48, 50-51, 57.

3. Ang pagkaon nato sa Ginoo nga pulong pagdawat man nato Kaniya pasulod
nato ingon nga atong sangkap sa kinabuhi; Siya ang tinapay sa kinabuhi nga
makaon nato—vv. 48, 51.

4. Ang paagi sa pagkaon nato sa Ginoo pag-ampo man nato sa Pulong; ang pag-
ampo-basa sa Pulong sa Dios paggamit man nato sa atong espritu sa pagkaon
sa pulong—Efe. 6:17-18.

5. Labi tang mokaon sa mga pulong sa Dios, labi sab tang maumolan ug masu-
ropan ni Cristo—Gal. 4:19; Efe. 3:17; Col. 3:4, 10-11.

6. Sa pagkaon nato ni Ginoong Jesus, kinahanglan duna tay hustong espiritu-
hanong paghilis—Ezeq. 2:8—3:3; Jer. 15:16; Bug. 10:9-10:
a. Kon maayo ang paghilis nato, dunay agianan ang kalan-on nga makasulod

sa tanang bahin sa pagkatawo nato sa sulod—Efe. 3:16-17.
b. Nagpasabot kanang wala mahilisi nga dili makasulod si Cristo nga espi-

rituhanong kalan-on sa mga bahin nato sa sulod—Heb. 3:12-13, 15; 4:2.
c. Ablihan gyod nato kanunay sa Ginoo ang tibuok natong pagkatawo ug ang

tanang bahin nato sa sulod aron dunay kaagian ang espirituhanong kalan-
on sa sulod nato; kon buhaton nato kini, mamaayo ang paghilis ug paghilis-
sagol nato, masuyop nato si Cristo nga espirituhanong til-og, ug mahimo si
Cristo nga inug-umol nato—Col. 3:4, 10-11.

7. Kay mahimo mang kita ang gikaon nato, kon mokaon ta sa Dios nga atong
kalan-on, mausa ta sa Dios ug mahimo man nganing Dios sa kinabuhi ug sa
kinaiya apan dili sa ranggo sa pagka-Dios—Juan 1:1, 14; 6:32-33, 48, 51, 57.

II. “Nahimong pagmaya ug kalipay sa akong kasingkasing / Ang Imong pulong”—
Jer. 15:16:

A. Bisan nag-antos si Jeremias labaw sa tanang ubang propeta, nagmaya ug nag-
kalipay siya sa iyang kasingkasing matag panahon nga napalgan niya ang mga 
pulong sa Dios ug gikaon kini—v. 16. 

B. Nagpakita ang pulong nahimo sa versiculo 16 nga ang pagmaya ug kalipay maoy 
resulta sa mga pulong sa Dios nga gikaon, gihilis, gihilis-sagol, ug naumol sa atong 
pagkatawo sa sulod, naghimo sa kalipay sa Ginoo nga atong kalipay—Juan 15:7, 
10-11: 
1. Kan-on ngani nato ang mga pulong sa Dios, mahimong pagmaya ug kalipay sa

atong kasingkasing ang Iyang pulong—Jer. 15:16. 
2. Sa makaon na nato ang mga pulong sa Dios ug mahilis-sagol sa mga bahin

nato sa sulod, mahimo kining kalipay sa sulod ug pagmaya sa gawas. 
C. Dios sa kalipay ang Dios, ug gusto Siya nga pahimuslan nato Siya—Neh. 8:10; Sal. 

36:8: 
1. Gipadayag sa Pulong sa Dios ang tam-is nga hunahuna nga diha ni Cristo gi-

hatag sa Dios ang Iyang Kaugalingon kanato isip grasya nga atong mapa-
himuslan—Juan 1:14, 16-17; 2 Cor. 13:14. 

2. Sa unang paghisgot sa Biblia sa relasyon sa Dios sa tawo, gipresentar sa Dios
ang Iyang kaugalingon sa tawo ingog kalan-on; nagpakita kini nga tinguha sa
Dios nga ihatag ang Iyang Kaugalingon kanato aron atong mapahimuslan—
Gen. 2:7, 9; Sal. 16:11; Jer. 15:16.

D. Naghisgot ang Roma 14:17 sa “kalipay diha sa Espiritu Santo”: 
1. Nagpakita kining versiculoha nga may kalabotan sa kalipay ang Espiritu;

kaayo sa Espiritu ang kalipay—itandi sa 1 Tes. 1:6. 
2. Bunga sab sa Espiritu ang kalipay; naghatag og kalipay sa mga magtutuo ang

Espiritung nagpuyo-sa-sulod—Gal. 5:22. 
3. Naa ngani ta sa Espiritu, magmalipayon ta, magmalipayon kaayo nga moawit

ug mosinggit tingali tag mga pagdayeg sa Ginoo—itandi sa Buh. 16:25. 
4. “Magkalipay [tingali tag] dako sa kalipay nga dili maasoy ug puno sa hi-

maya”—1 Ped. 1:8: 
a. Ang kalipay nga puno sa himaya kalipay nga gihumol sa Ginoo nga hi-

maya; busa, puno kini sa pagpadayag sa Dios—Buh. 7:2, 55; 1 Ped. 5:10; 
2 Ped. 1:3. 

b. Nagkalipay tag dako sa kalipay nga gihumol sa himaya—1 Ped. 1:8.

III. “Papuy-a ang pulong ni Cristo sa sulod ninyo sa madagayaon gyod”—Col.
3:16:

A. Ang pulong ni Cristo mao ang pulong nga gipamulong Niya—Juan 6:63:
1. Sa pamatigayon sa Dios sa Bag-ong Tugon, namulong Siya diha sa Anak—Heb.

1:1-2.
2. Namulong ang Anak dili sa Iyang Kaugalingon lang diha sa Mga Ebanghelyo

kondili pinaagi sab sa Iyang mga bahin, sa mga apostol ug mga propeta, sa
Mga Buhat, sa Mga Sulat, ug sa Bugna; maisip nga Iyang pulong kining ta-
nang pagpamulong.

3. Naglakip sa tibuok Bag-ong Tugon ang pulong ni Cristo, ug magpapuno gyod
ta ning pulonga—Col. 3:16.

B. Ang pulong ni Cristo sa pagkatinuod ang persona man ni Cristo—v. 16; Juan 15:4, 7: 
1. Halos gipakapersona ni Pablo ang pulong ni Cristo; gisultian ta niya nga

papuy-on sa sulod nato kining pulonga, nga daw buhing persona kini—Col. 
3:16; itandi sa Efe. 3:17. 

2. Una, naa nato si Cristo nga atong kinabuhi; unya naa nato ang Iyang
buhing pulong nga gipakapersona isip persona Niya nga nagpuyo-sa-sulod 
nato—Col. 3:4, 16. 

3. Kay makapuyo man nato ang pulong ni Cristo, buhing persona gyod kini;
busa, ang pagpapuyo nato sa pulong ni Cristo sa sulod nato nagpakita nga 
gipapuyo nato ang buhing persona—si Cristo mismo—sa sulod nato—v. 16; 
1:27. 

C. Papuy-on gyod nato ang pulong ni Cristo sa sulod nato sa madagayaon gyod ug 
hatagan sa unang dapit sa atong pagkatawo—3:16: 
1. Mahinungdanon ang pulong pa-; naa na ang pulong ni Cristo, apan pabuhaton

gyod nato kini sa sulod nato. 
2. Kanang madagayaong mopuyo ang pulong ni Cristo sa sulod nato nagpasabot

nga dato kining mopuyo sa sulod nato—v. 16. 
3. Ang Griyegong pulong nga gihubad og “mopuyo,” sa linetra nagpasabot og

“maanaa sa balay,” “mopuyo sa sulod”: 

a. Nagpakita kini nga papuy-on gyod nato ang pulong ni Cristo sa sulod nato,
pabalayon sa sulod nato—v. 16.

b. Kinahanglan nga dunay igong luna ang pulong sa Ginoo sa sulod nato aron
makabuhat ug makapangalagad kini sa kadato ni Cristo nganhi  nato—Efe.
3:8.

4. Hatagan gyog kagawasan nga mobuhat sa sulod nato, mopuyo, ug magbalay sa
sulod nato ang pulong ni Cristo—Col. 3:16.

D. Papuy-on gyod nato ang pulong ni Cristo sa sulod nato aron masinati nato ang 
mga kagamitan sa pulong sa Dios nga mobuhat sa sulod nato, mangalagad sa ka-
dato ni Cristo sa atong pagkatawo—Efe. 3:8: 
1. Naghayag (Sal. 119:105, 130), nagtil-og (Mat. 4:4; 1 Tim. 4:6), ug nagbisbis

nato ang pulong sa Dios aron makuha ang atong kauhaw (Isa. 55:8-11). 
2. Naglig-on (1 Juan 2:14; Prov. 4:20-22), naghugas (Efe. 5:26), ug nagtukod nato

ang pulong sa Dios (Buh. 20:32). 
3. Nagkompleto, naghingpit (2 Tim. 3:15-17), ug nagmatuto nato ang pulong sa

Dios sa pagbalaan niini kanato (Juan 17:17). 
4. Sa pagpapuyo nato sa pulong ni Cristo sa sulod nato, mahimo tang Dios-

tawong napunog Cristo nga realidad sa mga kaayo sa Dios—Col. 3:16-21; Fil. 
4:5-8. 

